
 

 

 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ 

 

ᓂᕈᐊᕐᓂᕐᒧᑦ ᐊᐅᓚᓂᐅᒋᐊᓕᒃ ᐃᖅᑲᓇᐃᖅᔭᑎᓄᑦ  
ELECTIONS CODE OF CONDUCT FOR EMPLOYEES 

 
ᐊᖏᖅᑕᐅᔪᑦ ᑲᑎᒪᒋᐊᖅᓯᒪᔪᓄᑦ ᓅᕙᐃᕝᕙ 2003 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᓅᕙᐃᕝᕙ 2009 

 

I. ᐊᑦᑐᐊᓂᖓ ᐊᐅᓚᓂᐅᔫᑉ 

 

ᓂᕈᐊᕐᓂᕐᒧᑦ ᐊᐅᓚᓂᐅᒋᐊᓕᒃ ᐃᖅᑲᓇᐃᔭᖅᑎᓄᑦ (“ᐊᐅᓚᓂᐅᔪᑦ”) ᐊᑦᑐᐊᓂᖃᖅᑐᖅ ᐃᓘᓐᓇᖏᓐᓄᑦ 

ᐃᖅᑲᓇᐃᔭᖅᑎᓄᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂ (“ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ”) ᐊᒻᒪᓗ, ᑐᓐᖓᕕᖃᖅᓱᓂ 

ᐊᖏᖅᑕᐅᓂᖓᓂᒃ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓄᓇᓕᓐᓂ ᑐᓴᐅᒪᔪᓕᕆᔨᓄᑦ.  

 

II. ᑐᓐᖓᕕᐅᔪᑦ ᐊᐅᓚᓂᐅᒋᐊᓕᓐᓄᑦ 

 

(a) ᐃᖅᑲᓇᐃᔭᖅᑎᖏᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᐱᔭᕆᐊᖃᕐᒪᑕ ᓱᓕᓂᕐᒦᓂᕐᒥᒃ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᓐᓄᑦ ᒪᓕᑦᑕᐅᒋᐊᖃᖅᓱᓂ ᓯᕗᓂᖓᓂ, ᓂᕈᐊᕐᓂᖅᑕᖃᕐᓂᖓᓂ ᐊᒻᒪᓗ 

ᓂᕈᐊᕐᓂᐅᔫᑉ ᑭᖑᓂᖓᓂ;  

 

(b) ᑲᑎᒪᔨᐅᓂᕐᒧᑦ ᐊᐅᓚᓂᖏᑦ ᐃᖅᑲᓇᐃᔭᖅᑎᐅᑉ ᐊᐳᖅᓯᒪᒋᐊᖃᓐᖏᑦᑐᑦ ᐃᖅᑲᓇᐃᔭᖅᑎᐅᑉ 

ᐃᖅᑲᓇᐃᔮᕐᒥᒍᑦ ᑲᒪᒋᔭᕆᐊᓕᖏᓐᓂᒃ.  

 

III. ᒪᓕᓐᓂᖅ ᐊᐅᓚᓂᐅᒋᐊᓕᒻᒥᒃ 

 

ᐊᑐᓂᖅ ᐃᖅᑲᓇᐃᔭᖅᑏᑦ ᖃᐅᔨᓴᑦᓯᐊᕆᐊᓖᑦ ᐱᐅᓯᕆᔭᖓ ᓯᖁᒥᑦᓯᓕᓐᖏᒃᑲᓗᐊᕐᒪᖔᑕ ᐱᔪᓐᓇᕐᓂᐅᑎᑕᐅᔪᓂᒃ 

ᐊᐅᓚᓂᐅᒋᐊᓕᒻᒧᑦ.  

 

IV. ᒪᓕᓐᓂᖅ ᒪᓕᒐᕐᒥᒃ 

 

ᐃᖅᑲᓇᐃᔭᖅᑎ ᒪᓕᑦᓯᐊᕆᐊᓕᒃ ᐊᑦᑐᐊᔪᓕᒫᓂᒃ ᒪᓕᒐᕐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᒪᓕᒐᕋᓛᖏᓐᓂᒃ, 

ᓂᕈᐊᖅᑐᓕᕆᓂᕐᒧᑦ ᒪᓕᒐᐃᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᐃᑦ, ᐊᓯᓕᒫᖏᓪᓗ ᐊᑐᐊᒐᐃᑦ ᐊᐅᓚᑦᓯᔾᔪᑕᐅᔪᑦ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ ᓂᕈᐊᕐᓂᖏᓐᓂᒃ ᐊᑐᖅᑕᐅᓂᖏᓐᓄᓪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 

ᓱᓇᒃᑯᑎᖏᓐᓂᒃ.  

 

V. ᑲᑎᒪᔨᓅᖓᔪᑦ ᐊᐅᓚᓂᖏᑦ ᐃᖅᑲᓇᐃᔭᖅᑏᑦ  

 

1. ᐃᖅᑲᓇᐃᔭᖅᑎ ᓂᕈᐊᕋᑦᓴᐅᖏᑦᑐᖅ ᐃᑲᔪᖅᓯᒍᓐᓇᖅᑐᖅ ᓂᕈᐊᕋᑦᓴᒥᒃ ᐃᒪᐃᓕᖓᑐᐊᕈᓂ:  

 

(a) ᑲᑎᒪᔨᓅᖓᔪᑦ ᐊᐅᓚᓂᐅᔪᑦ ᐊᐅᓂᖃᕆᐊᓖᑦ ᐃᖅᑲᓇᐃᔭᖅᑎᐅᑉ ᓇᒻᒥᓂᖅ ᐱᕕᖃᕐᕕᖓᓂ 

ᐃᖅᑲᓇᐃᔭᕐᓇᐅᑉ ᓯᓚᑖᒍᑦ.  

(b) ᐃᖅᑲᓇᐃᔭᖅᑎ ᐊᑐᕆᐊᖃᓐᖏᑦᑐᖅ ᓄᓇᕗᑦ ᑐᓐᖓᕕᒃᑯᑦ ᐱᖁᑎᖏᓐᓂᒃ ᓱᓇᖏᓐᓂᓪᓘᓐᓃᑦ 

ᐊᓯᖏᓐᓂᒃ ᖃᖓᑐᐃᓐᓇᑦᓯᐊᖅ ᐃᑲᔪᖅᓯᒍᑎᒋᓗᒍ ᓇᐅᑐᐃᓐᓇᕐᒥᒃ ᓂᕈᐊᕋᑦᓴᒥᒃ;  

 

(c) ᐃᖅᑲᓇᐃᔭᖅᑎ ᑐᑦᓯᕋᕆᐊᖃᓐᖏᑦᑐᖅ ᓂᕈᐊᕋᑦᓴᓄᑦ ᐃᑲᔫᑎᑦᓴᓂᒃ ᐃᖅᑲᓇᐃᔭᕐᓇᐅᑎᓪᓗᒍ;   

 

(d) ᐃᖅᑲᓇᐃᔭᖅᑎ ᑭᒡᒐᖅᑐᐃᔨᒋᔭᐅᒋᐊᖃᓐᖏᑦᑐᖅ ᓂᕈᐊᕋᑦᓴᐅᔪᒧᑦ;  

 

(e) ᐃᖅᑲᓇᐃᔭᖅᑎ ᑕᖅᑲᐅᖓ ᑐᓴᖅᓴᐅᓗᓂ ᐊᒻᒧᑦᑎᕆᒋᐊᖃᓐᖏᑦᑐᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ 

ᐊᑐᐊᒐᖏᓐᓂᒃ ᖃᓄᐃᓕᖓᓂᖏᓐᓂᓘᓐᓃᑦ ᑎᒍᒥᐊᖅᑕᒥᓂᒃ ᑐᓴᖅᑕᒥᓂᓪᓘᓐᓃᑦ ᐃᖅᑲᓇᐃᔭᕐᓂᕐᒥ 

ᐃᓗᐊᓂ; ᐊᒻᒪᓗ  

 

(f) ᐃᖅᑲᓇᐃᔭᖅᑎᐅᑉ ᑲᑎᒪᔨᓅᖓᓂᖓ ᐊᐳᖅᓯᒪᔭᕆᐊᖃᓐᖏᑦᑐᖅ ᐱᔪᒪᔭᕆᔭᖏᓐᓄᑦ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦᑕ ᐊᒻᒪᓗ ᑲᒪᒋᔭᕆᐊᓕᖏᓐᓄᑦ ᐃᖅᑲᓇᐃᔭᖅᑎᐅᑉ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᓐᓂ.  

 

2. ᑲᒪᒋᔭᕆᐊᓕᖓ ᓇᒻᒥᓂᖅ ᐃᖅᑲᓇᐃᔭᖅᑎᐅᑉ ᖃᐅᔨᒃᑲᐃᓂᖅ ᐊᖓᔪᖅᑳᒥᓂᒃ ᐊᐳᖅᓯᒪᓂᐅᑐᐃᓐᓇᕆᐊᓕᓐᓂᒃ. 

ᐃᓱᒪᑦᓴᖅᓯᐅᕈᑎᒋᓗᒍ ᑲᑎᒪᔨᐅᓂᒃᑯᑦ ᐊᐅᓚᓂᐅᔪᖅ ᐊᐳᖅᓯᒪᓂᖅᑕᖃᕐᒪᖔᖅ, ᐃᓗᓕᕆᔭᖏᑦ ᐊᑐᓂᑦ 

ᕿᒥᕐᕈᔭᐅᑦᓯᐊᕆᐊᓖᑦ, ᖃᐅᔨᓴᕐᓂᖅᑕᖃᑦᓯᐊᕐᓗᓂ. ᐃᓗᓕᓪᓗᐊᑕᕆᔭᐅᔪᓄᑦ ᐅᑯᐊ ᐃᓚᒋᔭᐅᔪᑦ:  

 

  (a) ᐃᖅᑲᓇᐃᔮᖓ, ᐱᔪᓐᓇᕐᓂᖏᑦ, ᑲᒪᒋᔭᕆᐊᓕᖏᓐᓄ ᐃᖅᑲᓇᐃᔭᖅᑎᐅᑉ;  

 

  (b) ᑲᓲᒪᓂᖓ ᐃᖅᑲᓇᐃᔭᖅᑎᐅᑉ ᓂᕈᐊᕋᑦᓴᐅᔪᒧᑦ; ᐊᒻᒪᓗ  

 

  (c) ᐃᑲᔪᖅᓯᓂᖓᑕ ᐃᑎᓂᖓ ᐃᖅᑲᓇᐃᖅᔭᑎᐅᑉ ᓂᕈᐊᕋᑦᓴᐅᔪᒧᑦ.  

 

VI. ᐊᑐᓂᕐᓗᓐᓂᖅ ᐃᖅᑲᓇᐃᔮᒥᒃ 

 

ᐃᖅᑲᓇᐃᔭᖅᑎ ᐃᒪᐃᑦᓴᕆᐊᖃᓐᖏᑦᑐᖅ: 

 

(a) ᑎᓕᓯᒋᐊᖃᓐᖏᑦᑐᖅ ᐃᓇᑦᓯᓗᓂᓘᓐᓃᑦ ᐃᖅᑲᓇᐃᔭᖅᑎᐅᖃᑎᒥᓂᒃ ᓂᕈᐊᖁᔨᓗᓂ 

ᓂᕈᐊᕋᑦᓴᐅᔪᒥᒃ;  

 

(b) ᐊᔪᐃᓐᓇᕆᐊᖃᓐᖏᑦᑐᖅ ᒪᓂᒪᑎᑦᓯᒋᐊᖃᕋᓂᓗ ᑮᓇᐅᔭᓂᒃ ᐊᓯᖏᓐᓂᓘᓐᓃᑦ ᐱᔪᒥᓵᕆᒍᑎᑦᓴᓂᒃ 

ᐃᖅᑲᓇᐃᔭᖅᑎᐅᖃᑕᐅᔪᓄᑦ ᓂᕈᐊᖁᔭᐅᓗᑎᒃ ᑭᓇᒥᒃ ᓂᕈᐊᕋᑦᓴᒥᒃ ᐅᕝᕙᓗ 

ᓂᕈᐊᖅᑕᐃᓕᖁᔨᓗᑎᒃ;  

 

(c) ᐊᑐᓂᕐᓗᒋᐊᖃᓐᖏᑦᑐᖅ ᐃᖅᑲᓇᐃᔮᒃᑯᑦ ᐱᔪᓐᓇᕐᓂᕆᔭᒥᓂᒃ, ᐱᕕᖃᕐᓂᕐᒥᓂᒃ, ᐅᕝᕙᓗ 

ᐊᑦᑐᐃᒍᑎᒋᓯᒪᓗᒍ ᑲᑎᒪᔨᐅᓂᖅ ᐱᔾᔪᑎᒋᓪᓗᒍ, ᒪᓂᒪᑎᑦᓯᓂᒃᑯᑦ ᐊᐃᑦᑑᓯᐊᑦᓴᒥᒃ, ᓯᕘᕋᓵᕆᓂᕐᒥᒃ, 

ᐅᕝᕙᓗ ᖃᓄᑐᐃᓐᓇᖅ ᐊᓯᐊᒍᑦ; ᐅᕝᕙᓗ 

 

(d) ᑐᓴᖅᑎᑦᓯᓂᖅ ᑐᓴᐅᒪᔭᐅᒋᐊᖃᓐᖏᑦᑐᓂᒃ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓅᖓᔪᓂᒃ ᑭᓇᑐᐃᓐᓇᕐᒧᑦ 

ᓂᕈᐊᕋᑦᓴᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ.  

 

VII. ᑲᑎᒪᔨᓄᑦ ᐃᖅᑲᓇᐃᔭᖅᑏᑦ 

 

ᓯᕗᓕᖅᑎᓄᑦ ᐃᑲᔪᖅᑎ ᐅᕝᕙᓘᓐᓃᑦ ᐊᓯᐊ ᑲᑎᒪᔨᓄᑦ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑐᖅ ᐊᓪᓚᕝᕕᖓᓂ ᓯᕗᓕᖅᒥᓂᐅᑉ 

ᓂᕈᐊᕋᑦᓴᐅᑲᓐᓂᖅᑑᑉ ᐃᒪᐃᑦᓴᕆᐊᓕᒃ:  

(a) ᓄᖅᑲᖓᑲᐃᓐᓇᕐᓗᓂ ᓂᕈᐊᕋᑦᓴᐅᓇᕐᓂᖓᓂ; ᐅᕝᕙᓗ  

 

(b) ᐊᓯᐊᓂᒃ ᐃᖅᑲᓇᐃᔮᑦᓴᖃᖅᑎᑕᐅᓂᖅ.  

 

VIII. ᓄᖅᑲᖓᓂᖅ ᓄᖅᑲᕐᓂᕐᓘᓐᓃᑦ ᓂᕈᐊᕋᑦᓴᐅᓂᐊᕐᓗᓂ  

 

ᓇᐅᑐᐃᓐᓇᖅ ᐃᖅᑲᓇᐃᔭᖅᑎ ᓂᕈᐊᕋᑦᓴᐅᒍᒪᔪᖅ ᐊᐳᖅᓯᒪᑦᑕᐃᓕᒋᐊᓕᒃ ᐱᔪᒪᔭᕆᔭᖏᓐᓄᑦ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑦᑕ. ᑕᐃᒪᐃᓂᖓᓐᓄᑦ, ᐃᖅᑲᓇᐃᔭᖅᑎ ᓂᕈᐊᕋᑦᓴᐅᒍᒪᔪᖅ ᐅᑯᐊ ᓇᓕᐊᓐᓂᒃ ᐊᑐᕆᐊᓕᒃ:  

 

 (a) ᓄᖅᑲᕐᓗᓂ ᐃᖅᑲᓇᐃᔮᒥᓂᒃ; ᐅᕝᕙᓗ  

 

 (b) ᓄᖅᑲᖓᑲᐃᓐᓇᕐᓗᓂ.  

 

IX. ᖃᖓᒃᑯᑦ ᓄᖅᑲᖓᓂᖅ ᓄᖅᑲᕐᓂᕐᓘᓐᓃᑦ ᐊᑑᑎᓂᖓ  

 

ᐃᖅᑲᓇᐃᔭᖅᑎ ᓄᖅᑲᖓᒋᐊᓕᒃ ᓄᖅᑲᕐᓗᓂᓘᓐᓃᑦ; 

  

 (a) ᐅᓪᓗᖓᓂ ᓂᕈᐊᕋᑦᓴᓕᐊᖑᓂᐅᑉ; ᐅᕝᕙᓗ  

  

(c) ᐅᓪᓗᖓᓂ ᑭᖑᓂᖓᓂ ᓂᕈᐊᕋᑦᓴᓕᐅᕐᓇᐅᑉ ᐃᖅᑲᓴᐃᔭᖅᑎ ᑲᔪᓯᐅᔾᔨᒍᓐᓇᖏᑉᐸᑦ 

ᐃᖅᑲᓇᐃᔮᒥᓂᒃ, ᐱᖃᓯᐅᑎᑦᓱᑎᒃ ᐊᑖᓃᑦᑐᑦ ᐃᖅᑲᓇᐃᔭᖅᑏᑦ ᓂᕈᐊᕐᓂᐅᔪᓄᑦ ᐊᐅᓚᓂᖏᑦᑕ, 

ᓂᕈᐊᕋᑦᓴᐅᓂᕐᒨᖓᔪᑦ ᐱᔾᔪᑎᒋᓪᓗᒋᑦ.  

(d)  

X. ᑲᔪᓯᑦᓯᐊᓂᕐᐸᑦ ᓂᕈᐊᕐᓂᖅ 

 

ᐃᖅᑲᓇᐃᔭᖅᑎ ᑲᔪᓯᑦᓯᐊᖅᐸᑦ ᓂᕈᐊᖅᑕᐅᓗᓂ ᓯᕗᓕᖅᑏᑦ ᐃᓂᖓᓐᓄᑦ:  

 

 (a) ᓄᖅᑲᖓᓂᕆᔭᖓ ᐃᖅᑲᓇᐃᔭᖅᑎᐅᑉ ᐃᓱᓕᓐᓂᐊᖅᑐᖅ ᐊᓪᓚᕕᒻᒧᑦ ᐅᑎᑐᐊᖅᐸᑦ; ᐊᒻᒪᓗ  

 

(b) ᐃᖅᑲᓇᐃᔭᖅᑎ ᓄᖅᑲᖅᑐᖅᑎᑐᑦ ᑕᑯᓐᓇᖅᑕᐅᓂᐊᖅᑐᖅ ᐃᖅᑲᓇᐃᔮᒥᓂᒃ, ᐃᖅᑲᓇᐃᔭᖅᑎ 

ᓄᖅᑲᖅᐸᒌᕐᓂᖏᑉᐸᑦ ᐃᖅᑲᓇᐃᔮᒥᓂᒃ ᓯᕗᓕᖅᑎᕈᑐᐊᖅᐸᑦ.  

 

XI. ᑲᔪᓯᑦᓯᐊᕐᓂᖏᑉᐸᑦ ᓂᕈᐊᖅᑕᐅᓂᖅ 

 

ᐃᖅᑲᓇᐃᔭᖅᑎ ᓂᕈᐊᖅᑕᐅᓐᓂᖏᑉᐸᑦ ᓯᕗᓕᖅᑏᑦ ᐃᓂᖓᓐᓄᑦ: 

 

(a) ᓄᖅᑲᖓᓂ ᐃᖅᑲᓇᐃᔭᖅᑎᐅᑉ ᐃᓱᓕᓐᓂᐊᖅᑐᖅ, ᐃᖅᑲᓇᐃᔭᖅᑎᓗ ᓄᓇᕗᑦ ``ᑐᓐᖓᕕᒃᑯᓪᓗ 

ᑎᒥᖓᑦ ᐊᖏᖃᑎᒌᓯᒪᓐᖏᑐᐊᖅᐸᑕ ᐊᓯᐊᒍᑦ, ᐅᓪᓗᕐᒥ ᑭᖑᓂᑦᓯᐊᖓᓂ ᓂᕈᐊᕐᓂᐅᑉ; ᐊᒻᒪᓗ  

 

 (b) ᐃᖅᑲᓇᐃᔭᖅᑎ ᐃᖅᑲᓇᐃᔮᒥᓂᒃ ᓄᖅᑲᖅᓯᒪᔪᖅ ᓂᕈᐊᕋᑦᓴᐅᓂᖅ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖅᑎᑕᐅᒃᑲᓐᓂᕈᓐᓇᖅᑐᖅ ᐃᓱᒪᖅᓲᑎᒋᓗᓂᐅᒃ ᐊᐅᓚᑦᓯᔨᒻᒪᕆᐅᑉ. ᐃᖅᑲᓇᐃᔭᒃᑲᓐᓂᕋᓱᐊᕈᑎᓂᒃ 

ᑐᓂᓯᓯᒪᒋᐊᓕᒃ ᑕᖅᑭᓕᒫᑉ ᐅᖓᑖᓂᐅᓐᖏᑦᑐᖅ ᓂᕈᐊᖅᑐᖃᓚᐅᖅᑎᓪᓗᒍ.  

 

(ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ 2009) 
 


